
警務處處長鄧炳強上周在中西區區議會上舌

戰群魔。在昨日再到訪荃灣區議會，他正面而

有力地回應一眾泛暴派區議員歪理。在回應所

謂「831太子站死人」和「荃灣警署強姦案」

時，他強調這些都是假新聞，而「11·11馬鞍

山暴徒火燒人」及「11·13羅伯被暴徒掟磚慘

死」才是真實的慘案。他承認在過去7個月

中，「警方有好多嘢可以做得更好，有個別事

件係有做錯，但我無講過警方一樣嘢都無做錯

過。」

一哥再戰區會 正斥泛暴歪理
強調假新聞不能與真慘案相比 承認警有做得更好的地方

■香港文匯報記者 郭家好

區會淪「劇院」泛暴惡晒趕民走

泛暴派過去一直肆意以謠言抹黑警
方，「一哥」鄧炳強昨日第二度披掛上
陣，出席由泛暴派把持的荃灣區議會會
議。有市民自發到會議場地外集會，支持
「一哥」及警隊嚴正執法。他們表示，十
分感激香港警察在黑暴惡行充斥香港期間
一直堅守崗位，令市民免於活在惶恐的陰
霾中，並深信香港警察會秉承「忠誠勇
毅，心繫社會」的座右銘，竭盡所能令香
港回復秩序。
繼出席中西區區議會會議後，鄧炳強

昨日出席荃灣區議會會議。一眾市民自發
在場外揮舞國旗與區旗。他們高呼「支持
警察，嚴正執法」、「一哥好嘢」等口
號，有人手持「一哥上場顯威風，止暴制

亂好從容」、「警察執法顯公義，嚴懲暴
徒靠法治」等標語聲援鄧炳強。
「一哥」在途經示威區時親自接收一

幅由小朋友繪畫、寫有「一哥止暴頂呱
呱」的感謝圖畫，並接收市民表達「支持
警察，嚴正執法」的信件後才步入區議
會。
集會市民指，警隊在動盪不安的環境

下，無論是面對網絡起底欺凌、暴徒挑
釁衝擊、傳媒的失實抹黑、市民的惡意
謾罵等種種挑戰，都一一冷靜應對，忍
辱負重地堅守崗位，更從不退縮，表現
一貫的專業可靠，令全港市民都引以為
傲。

■香港文匯報記者 黃書蘭

市民集會撐警
孩童手繪贈一哥

在鄧炳強昨日到訪荃灣區議會時，區議會主席、公民
黨陳琬琛以「小學雞」方式帶領所有泛暴派區議員

稱呼鄧炳強為「PK 鄧」，工聯會的葛兆源即反對這個無
禮的稱呼，但被淹沒在泛暴派的大勢中。其後，泛暴派議
員在開始問答前播放一條剪輯過的所謂「警暴」影片，引
起在場旁聽的市民不滿，紛紛在席上呼叫：「咁被私了人
士同羅伯又點算好，你做咩唔放埋入去啊？」

展示辱警標語 「反映個人修養」
鄧炳強隨即表示，這次會上播放的影片，正好顯示倘只
看部分被剪輯過的片段、不顧「上文下理」是很危險的事
情，而看到席間有人展示侮辱他及警員的字句，但他「個
人唔會擺喺心上面，但我覺得顯示到寫呢啲嘢嘅人嘅修
養，同埋顯示淨係識講粗口同大話但乜都無嘅人，確實係
幾可憐」。
有泛暴派區議員提到所謂「831太子站死人」和「荃灣警

署強姦案」，鄧炳強回應說，希望大家緊記兩件真實的慘
案，包括去年11月11日有男子在馬鞍山被人用火燒，以及
11月13日羅伯在上水被暴徒掟磚擊中死亡。此前，特區政
府已多番澄清「831太子站死人」和「荃灣警署強姦案」等
是假新聞，根本不能與11·11及11·13的慘案相提並論。
鄧炳強並希望區議員能以身作則，還提到日前有區議員
阻礙警務人員執法，「新民主同盟」的譚凱邦即叫囂「不
要含血噴人」，鄧炳強就冷靜地回應，有人不斷打斷他的
發言，「可能有人懼怕我講出真相。」
譚凱邦還刁難鄧炳強道：「你如果引入電槍，會唔會自
己身先士卒試一下？」鄧炳強亦反問：「咁我哋引入新手
槍，係咪又要自己打一槍先啊？」
「新民主同盟」潘朗聰質問鄧炳強，警方在過去7個月

的行動中有否做錯。鄧炳強表示，警方內部有就個別案件
進行紀律複檢，並承認在過去7個月中，「警方有好多嘢
可以做得更好，有個別事件係有做錯，但我無講過警方一
樣嘢都無做錯過。」

同曾樹和好熟？同鄺俊宇熟啲！
見所謂「警暴」議題未能難到鄧炳強，泛暴派議員岑敖
暉即人身攻擊，聲稱鄧炳強曾任元朗指揮官，與元朗區議
會前當然議員曾樹和「關係密切」，故警員和元朗「721
事件」中的「白衣人」有千絲萬縷關係。鄧炳強直言，他
和曾樹和的關係只是區議員的合作關係，更笑說：「我同
（民主黨）元朗泛暴派議員鄺俊宇）仲熟過曾樹和。」
有人則捏造事實、借題發揮，稱鄧炳強「『大部分時
間』都接受『中國法律」』的培訓」，鄧炳強回應道，自
己曾分別到上海浦東幹部學院和國家行政學院接受培訓，
但只是上數個星期的課，「我去咗英國皇家國防大學一
年、（美國）聯邦密探訓練4個月，唔通又有人懷疑我同
呢兩個國家有關係咩？」
鄧炳強在會後向傳媒表示，今次會議比上周中西區議會
的情況「好很多」，雖然部分議員仍流於發洩式的發言，
但還是討論了很多問題。
他特別提到，臨近農曆新年，相信市民都希望有個愉快
的新年，可以和家人行街拜年，倘有暴徒在這段期間繼續
做出違法行為，如放火、堵路、擾亂治安等，只會令全香
港700萬市民更加憎恨他們。

問：我見你個履歷大部分時間都接受「中國法律」嘅培訓，會
不會用北京嗰套對香港人？

答：我去過浦東幹部學院和國家行政學院，都係去咗幾個禮
拜；我去咗英國皇家國防大學一年、（美國）聯邦密探訓
練4個月，唔通又有人懷疑我同呢兩個國家有關係咩？希
望大家唔好太偏頗。

問：你如果引入電槍，會唔會自己身先士卒試一下？
答：咁我哋引入新手槍，係咪又要自己打一槍先啊？

問：「賊王」季炳雄當年被捕，警方又有無用武力拘捕佢啊？
答：你問啱人嘞，當年我就係有份負責，季炳雄當時無家啲

示威者咁典嚟典去，隔籬亦都唔會有人用磚頭丟向警員。

問：你同元朗區議會前當然議員曾樹和關係密切，或者可以解
釋到點解自元朗721襲擊事件至今冇警員需要負責任。

答：警方同黑社會勢不兩立。我同曾樹和嘅聯繫，同其他議員
的聯繫並無差別，我相信我當時同鄺俊宇仲熟過同曾樹
和。

問：點解明明制服咗個示威者都仲要㩒住佢？
答：事實上唔係咁簡單容易就制服佢，我哋仲要幫佢上手銬，

過程係一個你死我活嘅掙扎，所以係有必要使用適當武
力。

問：只要有警察出現就會製造混亂。
答：只要無暴徒出現搞事，我哋同事都好想回家放假。

問：警察會不會扮示威者去犯法？
答：警察唔會扮示威者去犯法，但暴徒會唔會扮警察就唔敢

講。

問：有邊個真係好人嘅會日日講自己係好人？真係冇政治觸
覺！

答：我係一個警務人員，的確係冇政治觸覺。

問：警方對各行各業都抱「敵視心態」，希望你哋唔好叫示威
者做暴徒。

答：社會人士唔配合警方工作有好多原因，包括我哋要捉犯法
嘅人士，但好很多人支持他們犯法，所以就敵視我哋。

問：警方喺過去7個月執勤行動中有否做錯？
答：警方有好多嘢可以做得更好，有個別事件係有做錯，但我

無講過警方一樣嘢都無做錯過。

香港文匯報訊（記者 郭家好）荃灣區議會昨日舉行
第二次大會，會上一眾泛暴派區議員再次提出多項「假
民生，真政治」議案，部分內容更涉及針對警務處處長
和警方的不實指控，令民政專員等政府人員離席抗議。
特區政府發表聲明，對此表示遺憾，並呼籲議員應聚焦
民生事項，理性討論，在互相尊重和理性討論的原則下
與區議會合作。
在警務處處長鄧炳強出席荃灣區議會會議期間，陳琬

琛稱接獲兩份譴責鄧炳強的臨時動議，鄧炳強即表示有
關動議屬區議會的內部事務，隨即轉身離開。民政事務
專員亦表示不接受針對警方的不實指控，並離開會議
室。
其後，工黨的趙恩來在會上動議成立所謂「社區安全

及警權監察專責小組」，並獲得在席議員一致通過，惟
秘書處指律政司未回覆法律意見，議員可以表決並成
立，但倘將來有法律意見指違反區議會職能，秘書處將
不提供支援。
泛暴派的陳劍琴則提出動議，要求相關政府部門交代

及跟進警方使用催淚彈對社區的影響，聲稱催淚氣體殘
留化學物「嚴重影響」公眾健康，但政府拒絕公開催淚
彈成分，動議獲泛暴派通過。
他其後還提出臨時動議，要求特區政府立即釋放因

「反送中」運動被政治檢控的「抗爭者」，但因全體議
員已用盡動議名額，動議備悉。
「新民主同盟」的譚凱邦則動議「五大訴求，缺一不

可」，稱政府仍未回應撤回暴動定性、撤銷被捕者控
罪、成立獨立調查委員會調查警暴及落實雙普選，要求
政府正面回應，動議獲泛暴派通過。公民黨的陸靈中提
出臨時動議，要求特區政府立即徹底重組並徹查「警
暴」，獲全體在席議員通過。
對有關泛暴派議員做法，特區政府晚上發表聲明，表

示多位區議員在會議及臨時動議上針對警務處處長和警
方的不實指控，並作出侮辱性的言論，政府表示遺憾。
政府人員亦因此離席。政府呼籲，有關議員應聚焦民生
事項，作出理性討論，並希望能在互相尊重和理性討論
的原則下與區議會合作。

好大嘅官威啊！泛
暴派成日聲稱要有監
察、要有知情權，但
就隨意剝奪市民相關
權利。噚日，荃灣區

議會嘅泛暴派議員自問自答引起
旁聽市民的噓聲，區議會主席、
公民黨嘅陳琬琛直認自己睇唔到
邊個噓人，但竟然將成排市民趕
出會議室，真係惡到不可思議。
唔少網民都揶揄佢真係「好民
主」，仲話區議會以後不如叫
「地區劇院」，反正都係畀泛暴
議員做大戲咋嘛。不過，有激進
嘅泛暴派就嫌陳琬琛廢，話佢控
制唔到場面，仲俾一哥鄧炳強玩
返轉頭，叫佢辭職吧啦。兩邊都
唔鍾意佢，唔知佢又會唔會聽市
民訴求呢？

謝旻澤自問自答引噓聲
喺噚日開會期間，泛暴派區議員

謝旻澤問一哥認唔認同「會唔會有
人喬裝警察去踩示威者」，鄧炳強
話唔知佢講乜，佢於是話︰「我幫
你答埋啦，呢個係無可能發生嘅
事。」自問自答嘅偽提問引起旁觀
市民不滿，大家紛紛發出噓聲。
陳琬琛一拍腦袋就要第二排全排市

民離開會議室，但有啲市民話自己一
直睇緊電話，根本都冇出過聲，「係
咩主席啊？主席公報私仇。」
工聯會區議員葛兆源叫陳琬琛可

以睇返片去公正裁決，但陳琬琛拒
絕睇片搵真相，繼續喺「我睇唔
到」嘅情況下一刀切要市民離開。
最終，二排市民喺不忿中俾保安請
離場。

咁樣嘅主持方式，好多網民都狠
批佢離譜。「Kak Tin Jai」揶揄︰
「『好民主』呀。知情權去咗邊
呀？」「Vince Lee」話︰「他們的
所謂『民主』就係咁！司空見慣！」
「Leong Kam Chan」質疑泛暴
派係費事俾人知道佢哋能力不濟︰
「驚比（俾）市民睇到佢的醜

態。」「Edwin Chan」寸爆表示︰
「區議會都係改名啦，以後叫做地
區劇院啦，留番（返）比（畀）班
政棍傻子自己圍爐取暖啦，可
（何）必去睇佢地（哋）做大戲！
依（口依）家所謂既（嘅）區議會
已經唔會再理地區事務！」

■香港文匯報記者 郭家好、甘瑜

■「一哥」親自接收集會市民表達「支持警察，嚴正執法」的信件後才步入區議會。

■鄧炳強昨到訪荃灣區議會，正面而有力地回應一眾泛暴派區議員歪理。 香港文匯報記者 攝

■泛暴派議員發言大多流於發洩。 香港文匯報記者 攝

■泛暴派議員自問自答引市民噓聲，陳琬琛竟然將成排市民趕出會議室。
香港文匯報記者 攝


